
              

 

Referat 

 

Formål: Møte 3 - 2018 i Utval for helse og omsorg 
Møtetid: 30.november kl. 09:00 - 12:00 
Stad: Møterom Regionrådet 
Til stades: Jarle Landås, Ingvil Hjelmtveit, Tord Moltumyr, Astrid Aarhus Byrknes(deltok til kl. 10:15) og 

Anne Hildegunn Færøy. Rune Heradstveit deltok under sak 20/18 
Ikkje møtt: Karstein Totland, Stian Herøy, Peter Kubon.  

Vararepr. Ernst Horgen og Anita Sørtveit har også meldt forfall 
Møteleir Astrid Aarhus Byrknes 
Referent: Anne Hildegunn Færøy 

 

SAKSNR SAKSLISTE 

18/18 Godkjenning av innkalling og saksliste 
Innkalling og saksliste godkjent utan merknad. 

19/18 Godkjenning av referat frå utvalsmøte2-2018 
Referat godkjent utan merknader.  

20/18 Helsehuset  
Status byggeprosjektet: 
Rune Heradstveit orienterte om status for byggeprosjektet: 
– Tomta er sanert og klargjort for graving.  
– Igangsettingsløyve er på plass og gravinga startar i veke 49.  
– Detaljprosjekteringa har starta og det er planlagt for møter med leigetakarane i desember og 

januar, m.a. for å sikre at entreprenør har forstått oppdraget og at leigetakarane sine behov 
vert ivareteke når det gjeld utforming av areal og funksjonar i bygget.  

– Bygget skal etter planen vera ferdig og overleverast byggherre i november 2020. 
 
Lokalisering av legespesialistar 
Oppsummering etter møte med Helse Vest, Helse Bergen m.fl. var lagt ved i saklista til orientering. 
Saka vert fylgt opp i neste møte. 

21/18 Rekruttering av psykologar til kommunane 
Saksframlegg med bakgrunn for initiativ til samarbeidsprosjekt for å rekruttera og behalda 
psykologar i kommunane og framlegg til vedtak om etablering av ei arbeidsgruppe var sendt ut i 
forkant av møte. 
 
Konklusjon:  
Utval for helse og omsorg støttar initiativet og tilrår at prosjektet vert vidareutvikla i samarbeid 
med Helse Bergen og andre aktuelle aktørar/interessentar slik det er skissert.  
Utvalet ber om at saka vert lagt fram for Samarbeidsutvalet for Nordhordland til vurdering. 

22/18 Etablering av FACT-team i Nordhordland 
Reidun Sæbdal, einingsleiar i Lindås kommune orienterte  om status for prosjekt FACT- 
team(Flexible Assertive Community Treatment)  i Nordhordland - eit samarbeidsprosjekt mellom 
kommunane i Nordhordland og Helse Bergen v/Bjørgvin DPS. Prosjekt perioden er 2018 - 2022.  
FACT-teamet vil vera sett saman av medarbeidarar som er i tilsett i Bjørgvin DPS og Lindås 
kommune, der målet er å styrka tilbodet til menneske med alvorleg psykisk helse - og rus 

utfordringar og som har langvarige og samansette tenestebehov.  
Prosjektet er finansiert gjennom ei tredeling av kostnadene med 1/3 statleg tilskot, 1/3 
deltakarkommunane og 1/3 DPS.  
Lindås kommune er ansvarleg for prosjektet i prosjektperioden. Samarbeidsavtalar mellom  
samarbeidande kommunar og helseføretak er inngått. Grete Korsøen, avd.leiar psykisk helse og rus 
i Lindås er prosjektansvarleg.  Arbeid med tilsetting av prosjekt-/teamleiar og anna fagkompetanse 
er starta. Etter planen skal tiltaket vera operativt frå 1.mars 2019.  
Presentasjon med meir informasjon om prosjektet er lagt ved i e-post.  
 
Konklusjon:  
Utvalet takkar for god orientering om status for prosjektet. 

23/18 Frisklivs-, lærings- og meistrings(FLM) tilbod i Nordhordland 
Frå 2019 vert Frisklivs-, lærings- og meistrings(FLM) etablert som eit fast tilbod til innbyggjarane i 
dei kommunane som vedtek å delta i tilbodet i Region Nordhordland.  
Radøy kommune (etter 2020 Alver kommune) ivaretek rolla som ansvarleg kommune for tilbodet. 
Saka om kommunane si deltaking i tilbodet er til handsaming i kommunane.  
Saka vert fylgt opp gjennom Kommunalsjefgrupa for helse og omsorg. 

24/18 Saker til handsaming i Samarbeidsutvalet for NH, 7.desember 
– saksliste med saker til orientering og drøfting vedlagt i e-post. 
 
Saka vart ikkje handsama i møte. 

25/18 Møteplan 2019 
Utkast til møteplan var sendt ut i forkant av møte. 
 
Konklusjon:  
Det var semje om at utvalet skal ha 4 møter i 2019;  
– 15.februar 
– 3. mai  
– 27.september 
– 22.november 
Sekretær sender kalenderinnkalling og ber om at alle melder tilbake ved hjelp av svarfunksjonen i 
Outlook. 

26/18 Orientering frå andre råd og utval 
Ingen saker meldt. 
 

27/18 Eventuelt 
a. Helse Bergen - styreseminar i Nordhordland: 
Rune Heradstveit orienterte om at viseadm.dir i Helse Bergen, Randi-Luise Møgster har kontakta 
han for å melda at styret i Helse Bergen HF ønskjer å gjennomføra eit styreseminar i Nordhordland  
i 2019, og at 8. mai er sett som ein førebels dato. Det er meldt eit ønske om at kommunane som 
høyrer til regionen er med på delar av seminaret.  Invitasjon med meir informasjon vert sendt ut 
når møtedato er endeleg avklara.  
 
b. Legemiddelberedskap i primærhelsetenesta: 
Tord Moltumyr orienterte om at Helsedirektoratet(Hdir) for tida arbeider med ei analyse av 
legemiddelberedskapen i Norge, og at denne skal leveras til Helse og omsorgdep. før sommaren 
2019. Tord er medlem i Nasjonal legemiddelberedskapskomité, som er referansegruppe i dette 
arbeidet, samt deltakande i work-shops som pågår rundt dette arbeidet. Hdir arbeider også opp 
mot Fylkesmennene og eit utval av kommunar for å kartlegga status innan beredskap på 
legemiddelområdet. Tord er invitert til å melda tilbake synspunkt på konkrete spørsmål i Hdir sitt 
arbeid. Han viste også til at Hdir har referert at fleire kommunar har meldt tilbake at kommunane 



              

må få eit større ansvar for legemiddelberedskapsområdet.  
Tord refererte at han ovanfor komiteen har framhaldt at kommunane i nokon grad kan ta eit 
ansvar for å sikra tilstrekkeleg lager og forsyningsliner i dei verksemder kommunen driv, som 
t.d.institusjonar og legevakt, og at kommunane må ta forsyningstryggleik inn i sine planar og 
innkjøpsavtalar. Derimot kan kommunane ikkje ta på seg ansvaret for den totale 
legemiddelforsyninga til befolkninga i si heilheit; dette må etablerte strukturar ta ansvar for. 
Rådmenna støttar denne tilnærminga. 

 


